
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 19-Ի             N1783-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի
   ՀՀ կառավարության 2023 թվականի հոկտեմբերի 19-ի N1783-Ա որոշման համաձայն Հայաստանի Հանրապետության սեփականությունը հանդիսացող, Հայաստանի Հանրապետության ազգային անվտանգության ծառայության հաշվեկշռում հաշվառված 31 միավոր տրանսպորտային միջոցները ամրացվել են ՀՀ ՏԿԵ նախարարության պետական գույքի կառավարման կոմիտեին (այսուհետ՝ Կոմիտե) հետագայում օտարելու նպատակով։
        Նշված 31 միավոր տրանսպորտային միջոցները տեղափոխվել են գույքի պահառության նպատակով հատկացված Երևան քաղաքի,  Մալաթիա-Սեբաստիա, Հաղթանակ 2 փող. 79 հասցեում գտնվող տարածք:
       ՀՀ ազգային անվտանգության ծառայությունը 27.12.2023թ. N20/1619 գրությամբ դիմել է Կոմիտե՝ տեղեկացնելով, որ տրանսպորտային միջոցների հանձնման-ընդունման ժամանակ պարզվել է, որ որոշման ցանկի N14-րդ տողում սխալմամբ՝ տեխնիկական վրիպակի պատճառով ընդգրկվել է ՈՒԱԶ-3163-237 մակնիշի, 563 ՏՏ 02 պետհամարանիշի  տվյալները, որի փոխարեն պետք է ընդգրկվեր ՈՒԱԶ-3163-237 մակնիշի, 576 ՏՏ 02 պետհամարանիշի ավտոմեքենայի տվյալները, որը տեղափոխվել է ՊԳԿԿ պահառության վայր։
     Գրությամբ առաջարկվել է ՀՀ կառավարության 19.10.2023թ. N1783-Ա որոշման հավելվածի ցանկի 14-րդ կետում ընդգրկված տրանսպորտային միջոցի տվյալները համարել «ՈՒԱԶ-3163-237» մակնիշի, 576 ՏՏ 02 հաշվառման համարանիշի տվյալները։
     Հիմք ընդունելով ՀՀ ազգային անվտանգության ծառայության գրությամբ ներկայացված առաջարկությունը մշակվել է «Հայաստանի Հանրապետության կառավարության 2023 թվականի հոկտեմբերի 19-ի N1783-Ա որոշման մեջ փոփոխություններ կատարելու մասին» ՀՀ կառավարության որոշման նախագիծը, համաձայն որի առաջարկվում է որոշման հավելվածով հաստատված ցանկի  14-րդ կետը լրացնել նոր խմբագրությամբ՝   «ՈՒԱԶ-3163-237» մակնիշի, 576 SS 02, թողարկման տարեթիվը՝ «2012», նույնացման համարը՝ «XTT316300C0020822», սկզբնական արժեքը՝ «4 000 000», հաշվեկշռային արժեքը՝ «0»։ 
[bookmark: _GoBack]     Հաշվի առնելով, որ 19.10.2023թ. N1783-Ա որոշմամբ սահմանված  գույքի հանձնման-ընդունման երկամսյա ժամկետը  լրացել է, նախագծում սահմանվել է նաև նոր կետ՝ համաձայն որի նախատեսվում է որոշման 2-րդ կետի 1)-ին ենթակետում «երկամսյա» բառը փոխարինել «վեցամսյա» բառով։
 «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։
 «Հայաստանի Հանրապետության կառավարության 2023 թվականի հոկտեմբերի  19-ի N1783-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի։

